Метрәй урта мәктәбе 

«Яраткан шагыйребез Шәүкәт Галиев шигырьләре»

( Класстан тыш уку)

3 нче сыйныф

Укытучы Фәһимова Ш.М.

 Тема: Яраткан шагыйребез Шәүкәт Галиев шигырьләре.

             (Класстан тыш уку дәресе).

  Максат: 

1. Укучыларны шагыйрь Ш. Галиев шигырьләре белән таныштыру. 

2. Аның шигырьләре аша укуга мәхәббәт, шигырьләр аша балаларда әдәплелек, төгәллек, мәрхәмәтлелек, шәфкатьлелек, игътибарлылык, тәрбияләү. 

3.   Укучыларның сөйләмнәрен үстерү.

Материал: Ш.Галиев портреты, аның шигырьләр китаплары 

                  күргәзмәсе, Серле тартма, “Сабантуй” газеталары,

                  укучыларның Ш. Галиев шигырьләре буенча ясаган 

                  рәсемнәпе, сигнал карточкада 1-4 кә кадәр саннар,

                  йолдызлар.   “Иләвәш”хәрефләре.

               Дәрес барышы:

1. Актуальләштерү:

- Укучылар, без бүген сезнең белән бик кызык бер абый белән

танышырбыз. Тыңлагыз әле, шул малай турында бер шигырь укып китәм:

Шаян малай ди үзе,

Әллә таныш та инде?

Вәли төслерәк диләр,

Әмма тешлерәк диләр...

         Син кем диеп сорасагыз,

         Әйтер  ул: мин- Иләвәш.

          Сездән башка берәүгә дә 

          Иләвәш сер сөйләмәс.

Качышлы уйнарга булган,

Эзләсеннәр дигән ул-

Шомбай сыман исемен дә

Әйләндереп кигән ул.

- Иләвәш исемле малайны очратканыгыз бармы сезнең, укучылар? Ничек итеп ул исемен кирегә әйләндереп кигән икән?

( Хәрефләрне арттан алга укып дөрес исемен табалар).

· “Шәвәли”.

· Бик кызык малай икән Шәвәли, әйеме, исемен дә әйләндереп кигән. Менә шул кызык малай безгә 

 дәрескә килгән. Үзе белән таныштырып китсен әле.

2. Ш.Галиевның “Мин” дигән җырын башкару.

· Укучылар, кемнең оныгы булды соң әле бу Шәвәли?

· Әйе, укучылар, бүген без танышасы кызык абый, ул менә шушы Шәвәли дигән малайны уйлап тапкан Шәүкәт абый Галиев .

· ( Портретын эләм).

· Кем икән ул кызык абый? Ни өчен аны шулай “кызык абый”дип атадылар икән?

· сезгә аның шигырьләрен укып килергә кушылган иде. Менә шул шигырьләргә нигезләнеп, Шәүкәт абый Галиевны ни өчен “кызык абый” дип атаганнарын әйтә алмассызмы?

· Әйе, ул бик кызыклы, көлкеле шигырьләр иҗат итүче шагыйребез. Менә бүген без аның белән тулырак танышырбыз.

3. Укытучының Ш.Галиев турында сөйләве.

 -Балалар ярата бик торган Шәүкәт абый Галиев 1928 нче елда Апас районының Олы Бакырчы  дигән авылында туа. Шул авылда белем ала. Аның балачагы авыр елларга – Бөек Ватан сугышы елларына туры килә.Шуңа күрә, бик яхшы укыса да, авыл мәктәбен бетергәч, аңа укуын дәвам итәргә мөмкинлекләр булмый. 

Ул үз авылларында колхозда эшли башлый. Шул вакытларда шигырьләр дә яза башлый. Соңрак ул район газетасында эшли. Безнең республикада чыга торган бик кызык “Чаян” дигән журнал бар. Менә шул журналны чыгаруда да эшли әле ул. 

  Ш.Галиев балаларны бик ярата һәм ул үз иҗатының иң күп өлешен балаларга багышлый. 1982 нче елда Андерсен исемендәге дипломга лаек була. Укыган саен укыйсы гына килеп торган кызык, мавыктыргыч шигырьләре өчен  ул республикабызның югары бүләге- Тукай премиясенә дә лаек булды.Хәзер ул Казанда яши. Аңа 77 яшь.  Ул хәзер дә балалар өчен шигырьләр яза.

  Ш.Галиев ничек шулкадәр күп һәм мавыктыргыч шигырьләр яза алуга ирешкән соң?  Менә шул турыда ул болай яза. Кечкенә чагында әтисе китаплар укырга ярата торган була, ә Шәүкәт тыңларга ярата.Гыйбрәтле хикәяләрне әткәй кат-кат укый, китапның тышы тузып беткән. (“Сабантуй”газетасыннан өзек укыла. 1994, 30,03.  № 25).

  Әтисе укыган шушы хәл Ш.Галиевка гыйбрәт булып гомергә калган.

4. Ш.Галиевның шигырьләрен тыңлау.

              “Охшашлык”,

              “Өйгә бирелгән эш”,

              “Төзәтте”,

              “Шәвәли сәгате”,

              “Табын янында” шигырьләрен укчылар сөйли.

·   -Укучылар, Шәүкәт абый гел Шәвәли дигән малай турында гына язганмы соң?

· Әйе, Ш.Галиев сезнең кебек башка бик күп малайлар һәм кызлар  турында язган. Кайберләрен ул мактаган, ә кайберләренең начар гадәтләреннән көлгән, аларны оялткан. Хәзер бер малай турында шигырь тыңлап китик әле.   “Онытылган” шигыре укыла.

· -Бу малай сезгә ошадымы? Ни өчен? 

5. Хәрәкәтләр аша шигырьнең исемен табу.

· -Укучылар, мин сезгә төрле хәрәкәтләр ясап күрсәтәм, нинди шигырь икәнен әйтерсез, ә берегз шул шигырьне укып күрсәтер.

·        (Ашый-ашый китап уку).   Исеме – “Тамаша”.

·       Яңагын бәйләгән , әрле-бирле йөрү, конфет савытын этеп кую,

·       яңадан конфет ашый башлаучы бала.
-Бусы нинди шигырь дип атала?     (“Һай, тешем”)

6. “Серле тартма” биремнәре.

· Менә бу серле тартманы миңа иртән килгәч тә Шәвәли биргән иде. Нинди тартма икән бу? Аның эчендә ниләр бар иеән? ( Ачалар,хатны укыйлар) . Метрәй урта мәктәбенең 3 нче сыйныф укучыларына. Бу әйберләр Ш.Галиев шигырьләреннән төшеп калганнар. Әйдәгез, бу әйберләрне кире шигырьләренә кайтарыйк әле. Тармадан бияләй, кассета, кайчы, дарулар,  кадак, борауалына бара, балалар кайсы шигырьдән икәнен әйтәләр һәм укыйлар. 

7. Рәсем буенча шигырьнең исемен билгеләү:

            “Түбәтәй кигән кыярлар”,

            “Шөпшә филне атып еккан”,

            “Чебиләр оча самолётта”,

            “Шәвәли рәсем ясый”.

8.”Йолдызлар сәгате”уены.Ш.Галиев шигырьләреннән өзек уку,  нинди шигырьдән икәнен табу:

       а).   Бер, ике, өч- утыра,

              Бер, ике, өч- ул тора.

              Я ботакка тотынып,

              Ала таган атынып.      ( Физкультура ясый куян).

      Б).    Куянкай дер-дер килгән

               Инде нишләтер дигән.     (“Курыкма, тимим”).

      В).    Башкаларның “4”, “5” ле,

               Ә ул тагын “2” ле алган.   (“Онытылган”)

   9. Шигырьдәге малайларның исемнәрен табу.
      А).  Кечкенә чагында татарча яхшы белгән, шигырьләр сөйләгән, ә 10 яшькә җиткәндә татарчаны аңламый да башлаган малай кем?

      Б). Кечкенә чагында гел әтисе җилкәсендә булган, ә зурайгач, азып-тузып, шәраб эчеп йөри башлаган малай кем?

      В). Көче белән гел мактанган, берни дә эшләмәгән, көрәшә башлагач, үзеннән кечерәк малайны да җиңә алмаган малай кем?

      Г). Бик начар укучы, һәрвакыт онытучы, башкалар яхшы билге алганда да гел начар билге алучы малай кем?

  10. Табышмакларның җавапларын табу.

        А).    Авызына башны тыгып

                 Карадым, курыкмадым.

                 Аннары башына менеп, 

                 Рәхәтләнеп йокладым.

        Б).     Сакаллы булып туган ул,

                  Сакаллы сабый булган.

                 Парихмахерга кермәгән

                 Сакалын кистермәгән.

        В).          Көзме, кышмы, язмы, җәйме

                       Тыңламый нишләтәсең-

                       Кар буранда, җил-яңгырда

                       Салмый ул эшләпәсен.

         Г).    Бар җирне кызылга буяр,

                  Әмма канга буямас.

                  Кайчан гына атса да ул,

                  Беркем куркып уянмас.

   ( Дөрес җавапларга йолдызлар бирелә бара, Йолдызлар санала,

      Ш.Галиев шигырен белүче “Йолдыз” билгеләнә).

      11. Йомгаклау.
      -Без нинди шагырь белән таныштык?

· Аның шигырьләре безне нәрсәләргә өйрәтә?

· Әйе, укучылар, Ш.Галиевның шигырьләре искиткеч кызыклы,юморга бай, алардан шаянлык бөркелеп тора. Бу шигырьләрне укыганда елмаймый мөмкин түгел. Чыннан да аның кыярлары – түбәтәйле, песие мөгезле һәм сакаллы, чебиләре самолётта оча, куяны физзарядка ясый,ә шөпшәсе мылтык көпшәсеннән атып филне бәреп ега. Аның шигырьләре бик күп. Без әле бик азы белән генә таныштык. Алга таба да укыгыз, гыйбрәт алыгыз ул шигырьләрдән. 

- Рәхмәт, балалар, уңышлар сезгә.

